Մայիսի ֆլեշմոբի խնդիրների լուծումներ
Առաջին մակարդակ

1․ Քանի՞ էջ ունի գիրքը, եթե էջերի համարակալումը սկսվում է  համար 3-ով և ավարտվում է  27-ով, ընդ որում,  գրքում պոկված էջեր չկան։
Խնդիրը լուծելու համար նախ հասկանանք, թերթ և էջ հասկացությունները։Քանի որ էջերի համարակալումը սկսվում է 3-ով և ավարտվում  27-ով, պետք է հասկանալ դրանց տարբերությունը՝ 27-3+1=25, քանի որ 3-ը, 27-ը ներառված են։

Անահիտ Մելքոնյան

Խնդիրը լուծելու համար կվերցնենք որևէ գիրք: Օրինակ եթե ունենանք գիրք, որի էջերի համարակալումը ևս սկսվում է 3-ից և վերջանում 6-ով, այդ գիրքը կունենա 3, 4, 5, 6 համարակալումներով էջերը՝ այսինքը 4 էջ: Փորձենք ստանանք 4 էջը՝ 6-3 + 1= 4: Եթե 1 չգումարենք, ապա 1 էջ պակաս կստանանք: Հիմա անցնենք բուն խնդրին և գտնենք էջերի քանակը՝

27 – 3 + 1 = 25 էջ:

Սիդոնյա Վիրաբյան

Տղաս սկսեց հաշվել մինչև 27-ը` 3-ը ներառյալ, ստացվեց 25 էջ։ Այլ տարբերակով փորձեցինք. Եթե 3-րդ էջից հետո կարդացել է մնչև 27 էջը, ուրեմն` 3-րդը ներառյալ կլինի 28։ 28-ից 3-ը հանելու դեպքում կմնա ընթերցված էջերի քանակը։ 
Քրիստինե Գրիգորյան

Պատասխան՝ 25։
2․ Նարեկն օրական ուտում է երկու պաղպաղակ, իսկ Աշոտը օրական՝ մեկ պաղպաղակ։ Նրանք միասին մեկ շաբաթում քանի՞ պաղպաղակ կուտեն։
Նարեկն օրական ուտում է երկու պաղպաղակ, իսկ Աշոտը մեկ պաղպաղակ, այսինքն օրական միասին ուտում են երեք պաղպաղակ։ Մեկ շաբաթում միասին կուտեն 21 պաղպաղակ, քանի որ շաբաթն ունի 7 օր։
3x7=21 

Կամ 

Նարեկը շաբաթական կուտի 2x7=14 պաղպաղակ, իսկ Աշոտը 1x7=7 պաղպաղակ

14+7= 21 պաղպաղակ

Մարիամ Մանասյան

Առաջին հերթին ուշադրություն դարձնելով այն փաստին, որ շաբաթն ունի 7 օր, կարող ենք հաշվել, թե Նարեկը 7 օրվա ընթացքում քանի պաղպաղակ է կերել.

Հետեւաբար ճիշտ կլինի 7-ը բազմապատել 2-ով, որը հավասար է 14-ի։

Նույն ժամանակում (7 օրում) Աշոտը կերել է օրական 1 պաղպաղակ։ Նշանակում է 7×1, այսինքն՝ 7 պաղպաղակ։

Մեզ մնում է միայն իրար գումարել ստացված թվերը՝

14+7= 21 պաղպաղակ (միասին)

Թամար Մարիմյան

Նելի Թովմասյան
Նախ սովորողների հետ կվերհիշենք թե մեկ շաբաթը քանի օր է։

Քանի որ Նարեկը  մեկ օրում ուտում է 2  պաղպաղակ, ապա 7 օրում կուտի`7×2=14 պաղպաղակ

Աշոտը մեկ օրում ուտում է 1 պաղպաղակ, 7 օրում կուտի 7 պաղպաղակ

Միասին կուտեն 14+7=21

Սրբուհի Ներսիսյան

Սովորողների հետ խնդիրը քննարկելիս նախ վերհիշեցինք, թե քանի օր ունի մեկ շաբաթը (7օր): Այնուհետև սովորողները հաշվեցին, թե տղաները մեկ օրում քանի պաղպաղակ են ուտում․
2 + 1 = 3 

Քանի որ մեկ շաբաթն ունի 7 օր, կատարեցինք հետևյալ հաշվարկը․
3  + 3 + 3 + 3 + 3 + 3 + 3 = 21 

Քանի որ տղաներից մեկը օրական 2 պաղպաղակ էր ուտում, իսկ մյուսը՝ 1 պաղպաղակ, սովորողներն առաջարկեցին խնդրի լուծման մեկ այլ տարբերակ ևս․ 

2 +1 + 2 +1+ 2 +1 + 2 +1+ 2 +1+ 2 +1+ 2 +1= 21
Մարիամ Խաչատրյան

Պատասխան՝ 21։
3․ Քոլեջի հյուրատանը կա հինգ սենյակ։ Սենյակներից երկուսը  ունեն 4 մահճակալ, իսկ մնացածը  սենյակները՝ 3 մահճակալ։ Ամենաշատը քանի՞ մարդ կարող է տեղավորվել հյուրատանը, եթե բոլոր մահճակալները մեկտեղանոց են։
Չորսական մահճակալ ունեցող երկու սենյակներում կտեղավորվի 8 մարդ։ Երեք սենյակ կլինեն երեքական մահճակալներով։ Այդ սենյակներում էլ կտեղավորվի 9 մարդ։ Ընդամենը 17 մարդ;

Անահիտ Ավագյան

Լուսինե Պետրոսյան Գ․
Մենք այս խնդիրը լուծել ենք լուցկու տուփերի միջոցով։

Վերցրել ենք 5 տուփ, յուրաքանրյուրի մեջ համապատասխան քանակով լուցկու փայտիկներ տեղավորել։

 2 տուփ՝ յուրաքանչյուրի մեջ 4 հատիկ և 3 տուփ՝ յուրաքանչյուրում 3 հատիկ։ 

Հաշվել ենք բոլոր տուփերում առկա փայտիկների քանակը և գումարել։ 

4+4=8

3+3+3=9

8+9=17

Քանի որ մեկտեղանոց էին մահճակալները, ապա կտեղավորվեն մահճակալների քանակով մարդիկ՝ 17։

Ազնիվ Մանուկյան

Անի Գրիգորյան
Սենյակներից երկու սենյակում կա 4 մահճակալ, կստացվի, որ դրված է 8 մահճակալ՝ 4+4=8: Իսկ մյուս երեք սենյակներում դրված է երեք մահճակալ, կստացվի, որ կա 9 մահճակալ՝ 3+3+3=9։Հյուրատանը ամենաշատը կարող է քնել 17 մարդ՝ 8+9=17: 
Գոհար Սմբատյան

Պատասխան՝ 17

4․ Բերքահավաքին երեք ընկերներ հավաքում էին կեռաս, խնձոր և սալոր։ Ընկերներից Աշոտը ո՛չ սալոր հավաքեց, ո՛չ կեռաս, Գեղամը՝ ո՛չ  կեռաս, ո՛չ խնձոր:  Ո՞ր մրգից հավաքեց երրորդ ընկերը ։
Նմանատիպ խնդիրներ դասարանում շատ ենք լուծում։ Այս խնդիրն էլ ենք հասցրել լուծել։

Ինչպես միշտ ՝ սկզբում կարդացինք և հասկացանք խնդիրը, այնուհետև սկսեցինք քննարկել։

Խնդրում ասվում է, որ բերքահավաքին երեք ընկեր հավաքում էին կեռաս, խնձոր և սալոր։ Աշոտը ո՛ չ սալոր էր հավաքել, ո՛ չ կեռաս,  (այստեղ հասկացանք, որ նա խնձոր է հավաքել), Գեղամը ՝ ոչ կեռաս, ոչ խնձոր, այսինքն՝ սալոր է հավաքել,  իսկ եթե Գեղամը սալոր է հավաքել, իսկ Աշոտը ՝ խնձոր, ապա արագ հասկացանք, որ երրորդ ընկերոջ հավաքածը կեռաս էր։

Քրիստինե Հովսեփյան

Երրորդ դասարանցիների համար օգտակար կլինի աղյուսակ կիրառելը։

Աղյւսակի մի ուղղությամբ տեղադրենք տղաների անունները, մյուս ուղղությամբ մրգերը։ Խնդրի օայմանները լրացնենք աղյուսակում։ Տղաներից ամեն մելը պետք է մի տեսակի միրգ հավաքեր։ յուրաքանչյուր տողի վանդակներում պետք է լինի երկու հատ «ոչ» և մեկ հատ «այո»։ Եվ յուրաքանչյուր սյունում պետք է լինի երկու հատ «ոչ» և մեկ հատ «այո»։
Գևորգ Հակոբյան

Պատասխան՝ կեռաս։

5․ Նայելով վանդակներում գրված թվերին, գտիր, թե ինչ թիվ պետք է գրել դատարկ վանդակում:

Սեդա Խաչատրյան

Այս խնդիրը շատ հեռաքրքիր էր սովորողներիս։ Նմանատիպ խնդիրներ, որոնք ունեն օրինաչափություն և նկարի տեսքով են շատ են սիրում սովորողներս։

Սկզբում կարդացին, այնուհետև սկսեցին տարբերակներ առաջարկել։

Առաջինը ասացին, որ առաջին շարքում ամեն անգամ մեկ են ավելացրել /1+1, 2+1, 3+1, 4+1, 5/ երկրորդում ՝ 2 /3+2, 5+2, 7+2, 9/ երրերդեւմ՝ 4 /8+4, 12+4, 16/, չորրորդում՝ 8 /20+8, 28/։  Մտածել էին, որ յուրաքանչյուր շարքում, նախորդ շարքի գումարելիի կրկնապատիկն են գումարելու 1, 2, 4, 8։

Երբ հասան գագաթին հասկացան, որ այլ տարբերակ պետք է մտածեն, քանի որ յուրաքանչյուր շարք սկսվում էր տարբեր թվով, իսկ գագաթին ինչ թիվ պետք է գրեն դա չգիտեն։ Սկսեցին այլ օրինաչափություն գտնել։

Երկար քննարկելուց և մտածելուց հետո գլխի ընկան, որ  երկու հարևան թվերի վերևում գրված է գումարը։  Այդպես գումարելով ստացան 48։ 

Արմինե Գյոնջյան
Նկարին նայելով հասկանում ենք, որ յուրաքանչյուր վանդակի թիվ իր ներքևի երկու վանդակների գումարն է:

Օրինակ՝

Վերցնենք 3-ը կազմված է 1-ից և 2-ից, 5-ը կազմված է 2-ից և 3-ից, այսինքն ստացվում է նկարի վրա փոքրիկ եռռանկյուններ

1+2=3 , 2+3=5:

Գտնելու համար վերջին վանդակի թիվը պետք է  20+28 և ստանանք 48, 48-ը կազմված է 20-ից և 28-ից:
Գայանե Թորոսյան

Պատասխան՝ 48։
6․ Նարեն պահարանի  հինգ դարակներում փորձում է գրքերը դասավորել այնպես, որ  յուրաքանչյուր  դարակում տեղավորվեն տարբեր քանակով գրքեր։ Ամենաքիչը քանի՞ գիրք նա կկարողանա դասավորել բոլոր դարակներում միասին։
Եթե ունենք 5 դարակ, ապա նույն թիվը չկրկնելու համար իրարից տարբեր հինգ թիվ գրելու դեպքում կստանանք՝ 1+2+3+4+5=15

Լիլիթ Սահակյան

Խնդիրն այսօր մեր գրադարակների գրքերով փորձեցինք լուծել: Առաջինում դրեցինք մեկ գիրք, երկրորդում՝ 2, 3-րդ՝ 3, վերջում ստացվեց 15 գիրք:

Էլյա Գրիգորյան

Ուշադրություն պետք է դարձնենք խնդրի պահանջին, որտեղ ասվում է, որ դարակներում պետք է տեղավորովեն տարբեր քանակով գրքեր։ Այսինքն գրքերի քանակը պետք է տարբեր լինի։ Իսկ վերջում հարց է տալիս՝ ամենաքիչը քանի գիրք կտեղավորովի 5 դարակներում։

1-ին դարակում կդնենք մեկ գիրք

2-րդ դարակում կդնենք երկու գիրք

3-րդ դարակում կդնենք երեք գիրք

4-րդ դարակում կդնենք չորս գիրք

5-րդ դարակում կդնենք հինգ գիրք

Վերջում կհաշվենք գրքերի քանակը՝ 1+2+3+4+5=15 

Անուշ Աթայան

Նկարեցինք 5 դարակ։ Ամենաքչից սկսեցինք դասավարել՝ մեկ, երկու, երեք, չոչս, հինգ և ստացանք 15։

Առաջին-1

Երկրորդ-2

Երրորդ –3

Չորրորդ-4

Հինգերորդ-5

Լուսինե Պետրոսյան Ռ․
Պատասխան՝ 15։
7․ Այս տարի ամառային ճամբարը սկսվել է մայիսի 29-ին և տևելու է 12 օր։ Ամսվա ո՞ր օրը կավարտվի  ամառային ճամբարը։
Խնդիրը շատ հեշտ լուծեցին սովորողները։ Ծնողներից մեկը օրացույց է նվիրել մեզ, պատին կախված է։ Խնդիրը կարդացին ու օրացույցի վրա սկսեցին հաշվել օրերը։ Սկսեցին մայիսի 29-ից հաշվել մինչև 12 օրը լրացավ։ Պատասխանը գրանցեցին՝ հունիսի 9-ը։ Ես չեմ միջամտել, սովորողներն ինքնուրույն են լուծել։

Լուսինե Գասպարյան

Քանի որ, դասարանում օրացույցից օգտվել գիտենք, կգտնենք, թե մայիս ամիսը քանի օր ունի։

Այն ունի 31 օր, եթե ճամբարը սկսել են մայիսի 29-ից, ապա մայիս ամսվա ընթացքում ճամբարը կտևի 3 օր, մնացած օրերը բաժին են ընկնելու հունիս ամսվան։

Ճամարային 12 օրից կհանենք մայիս ամսվա 3 օրը։ Կունենանք հետևյալը՝ 12 - 3 = 9

Այսպիսով ունենք, որ ճամբարային մնացած 9-ը օրերը հունիս ամսվան են։ 

Ստացվեց այնպես, որ ճամբարը կավարտվի հունիսի 9-ին։

Կարինե Խառատյան
Առաջին քայլով որոշենք, թե մայիս ամիսը քանի օր ունի և մայիս ամսին որ ամիսն է հաջորդում. կարող ենք օգտվել օրացույցից (մայիսն ունի 31 օր, հաջորդում է հունիս ամիսը)։ Մայիսի 29֊ից սկսած հաշվենք 12 օր ( 29; 30; 31; 1; 2; 3; 4; 5; 6; 7; 8; 9)։ Հունիս ամսվա 9֊րդ օրը կավարտվի ամառային ճամբարը։
Մերի Գրիգորյան

Պատասխան՝ հունիսի 9-ին;

8․ Հայկը երկու անգամ գնացել է Արատես։ Առաջին անգամ նա Արատեսում  մնացել է 3 օր, իսկ երկրորդ անգամ՝ 2 օրով ավելի։ Ընդամենը քանի՞ օր է նա մնացել Արատեսում։

Քանի որ Հայկը երկրորդ անգամ Արատեսում մնացել է 2 օրով ավելի, ապա նա երկրորդ անգամ մնացել է 3+2=5 օր Առաջին անգամ մնացել է 3 օր, ապա ընդհանուր կստացվի որ Հայկը Արատեսում մնացել է 5+3=8օր

Դիանա Գևորգյան
Գիտենք, որ Հայկը  առաջին անգամ Արատես այցելելիս մնացել է 3 օր: 
Երկրորդ այցի օրերի քանակը հստակ իմանալու համար կարևոր է դիտարկել, որ երկրորդ այցի ժամանակ  2 օր ավել է մնացել առաջին այցի օրերի համեմատությամբ: 
3 օր՝ առաջին այցի ժամանակ, ևս 3 օր + 2 օր ավելի՝ երկրորդ այցի ժամանակ: 
Հայկն Արատեսում մնացել է 8 օր: 
Սովորողների հետ այս խնդիրը կարող ենք լուծել թվերի համեմատությամբ՝ դիտարկելով  առաջին և երկրորդ այցերի օրերի քանակները և հաշվի առնելով երկրորդ այցի ավել օրերի քանակը:
Արմինե Մովսիսյան

Պատասխան՝ 8։
9․ Արեգը Արամին տվեց 20 դրամ, արդյունքում՝ նրանցից ամեն մեկն ունեցավ 100 դրամ։ Սկզբում յուրաքանչյուրը քանի՞ դրամ ուներ։
Երեխեքի հետ և' Արամին և Արեգին 100-ական դրամ կտանք։ Հետո 20 դրամ Արամից կվերցնենք, կտանք հետ Արեգին, կստացվի, որ Արամը 80 դրամ է ունեցել, Արեգը` 120։

Հռիփսիմե Առաքելյան

Դասարանում խնդիրը կկարդանք, կքննարկենք։ 
Խնդիրը լուծելու համար, կվերցնենք մանրադրամներ։ Ըստ խնդրի պահանջի  գիտենք, որ Արեգը  Արամին տվել է 20 դրամ, դրանից հետո տղանների մոտ գումարը դարձել է 100-ական դրամ։
Մանրադրամներով  կհաշվենք, որ Արեգի մոտ նախնական եղել է 120 դրամ, իսկ Արամի մոտ՝ 80 դրամ, որպեսզի  հավասարվեր  գումարը 120-20= 100 դրամ։

Լուսինե Հակոբյան

Արամը ուներ 100-20=80

Արեգը՝ 100+20=120

Սաթեն Քարաջյան

Արեգը՝ 120 դրամ, Արամը՝ 80

Փորձեցինք խնդիրը խաղալ՝ կատարելով հետևյալ հարցադրումները։

Արամի մոտ որքան գումար կար, եթե 20 դրամ ավելացնելով իր մոտ դարձավ 100 դրամ։ 

100-20=80

Արեգի մոտ որքան գումար կար, եթե Արամին 20 դրամ տալուց հետո իր մոտ մնաց 100 դրամ։ 

100+20=120

Կարինե Մամիկոնյան

Խնդիրը քննարկում ենք վերջից։  Տղաները արդյունքում ունեցան 100-ական դրամ, Արեգի 100 դրամին  գումարում ենք 20 դրամը, որը տվել էր Արամին, ստացվում է՝ սկզբում Արեգն ուներ 120 դրամ։

 Արամի 100 դրամից հանում ենք Արեգի տված 20 դրամը, ստացվում է , որ Արամը սկզբում ուներ 80 դրամ։

Նաիրուհի Համբարձումյան

Արեգը մինչև Արամին 20 դրամ տալը, ուներ 120 դրամ, քանի որ 20 դրամ տալուց հետո մնաց 100 դրամ: Արամը ուներ 80 դրամ, երբ Արեգը տվեց նրան 20 դրամ, Արամի մոտ եղավ 100 դրամ:

Արեգ 120

Արամ - 80

Աշխեն Թադևոսյան
Պատասխան՝ Արեգը ուներ 120, Արամը՝ 80։
10․ Սկյուռն ուներ 20 կաղին: Ամեն օր նա ուտում էր երկու կաղին: Քսաներորդ կաղինը կերավ երկուշաբթի օրը: Սկյուռը շաբաթվա ո՞ր օրն էր սկսել ուտել իր կաղինները:
Սկյուռը 20 կաղինը կուտի 10 օրվա ընթացքում՝

20։2=10

Երկուշաբթի օրվանից սկսած տաս օր հետհաշվարկ ենք անում և ստանում ենք շաբաթ: 
Խնդիրը ճիշտ լուծելու համար օգտվել եմ օրացույցից:

Տաթև Թամազյան

Քանի որ սկյուռը մեկ օրում ուտում է երկու կաղին, ապա 20 կաղինը կուտի ՝ 20:2=10 օրում։

Քանի որ վերջին կաղինը կերել է երկուշաբթի օրը, ապա  երկուշաբթի օրն էլ ներառյալ սկսում ենք հետհաշվարկ անել ՝

 Շաբաթ ․ Կիրակի  ․ Երկ ․ Երեք․ Չոր․ Հինգ․ ․ Ուրբաթ․ Շաբաթ․ Կիրակի․ Երկ․
Սկյուռը  կաղինը սկսել է ուտել շաբաթ օրվանից։

Մարի Միքայելյան

Պատասխան՝ շաբաթ։









